
KAPITULU 2
Persegisaun iha Sékulu Uluk sira

<&

B ainhira Jesus hatudu ba Ninia dixipulu sira Jerusalém nia destinu

no buat sira ne'ebé sei akontese iha Na'i nia mai dala rua, Nia
hato'o mos uluk kedas buat ne'ebé Ninia povu sei hasoru, husi tempu
ne'ebé ema sei foti Nia husi sira, to'o Nia fila mai ho kbiit no gloria atu
salva sira. Husi Foho Oliveira, Salvadér haree anin-boot sira ne'ebé
atu monu ba igreja apostolu sira-nian; no bainhira Nia haree klean liu
tan ba futuru, Ninia matan haree anin-boot makaas no harahun sira
ne'ebé sei baku Ninia tuir-na'in sira iha tempu nakukun no
persegisaun nian ne'ebé sei mai. Ho liafuan badak balu ne'ebé iha
signifikadu aat tebes, Nia hato'o uluk kedas parte ne'ebé ukun-na'in
sira iha mundu ne'e sei f6 ba Maromak nia igreja. Mateus 24:9, 21, 22.
Kristu nia tuir-na'in sira tenke la'o iha dalan hanesan ho hatuun-an,
hamoe no terus, ne'ebé sira-nia Mestre la'o ona. Odi ne'ebé mosu
hasoru mundu nia Redentér sei hatudu an moés hasoru ema hotu
ne'ebé fiar ba Ninia naran.

Igreja uluk nia istoria sai sasin katak Salvador nia liafuan kumpri
duni. Rai no infernu nia kbiit sira prepara an hasoru Kristu iha Ninia
tuir-na'in sira-nia an. Paganizmu haree uluk katak, se evanjelhu
manan, ninia templu no altar sira sei lakon; tanba ne'e nia bolu ninia
forsa sira atu harahun Kristianizmu. Persegisaun nia ahi lakan ona.
Ema foti tiha kristaun sira-nia rikusoin no duni sai sira husi sira-nia
uma. Sira “tahan funu boot ida ho terus sira” Ebreu 10:32. Sira “hetan
provasaun husi hamoe kroat no baku ho sikote, sin, no més husi

korrente no prizaun” Ebreu 11:36. Ema barak tebes sela sira-nia
testemufiu ho sira-nia raan. Ema boot no atan, riku no kiak, ema
matenek no ema la eskola, hotu-hotu ema oho hanesan de'it, laiha
laran-luak.

Persegisaun sira ne'e, ne'ebé haht iha Neru nia ukun, besik tempu
ne'ebé Paulo sai martir, kontinua durante sékulu barak, dala ruma
makaas liu, dala ruma la makaas. Ema duun kristaun sira ho falsu
katak sira halo krime aat liu hotu, no deklara katak sira mak kauza ba
desgrasa boot sira—hamlaha, moras-rafa no rai-nakdoko. Bainhira
povu barak odi no deskonfia sira, ema ne'ebé f6 sai ema seluk prontu
ona, tanba hakarak osan, atu entrega ema inosente sira. Ema kondena
sira hanesan rebelde hasoru impériu, relijiaun nia inimigu, no peste
ba sosiedade. Ema soe ema barak tebes ba animal fuik sira ka sunu
sira moris iha anfiteatru sira. Balu ema krusifika; seluk ema taka ho
animal fuik nia kulit no tulun ba arena hodi asu sira kesar sira. Dala
barak sira-nia kastigu mak divertimentu prinsipal iha festa publiku
sira. Ema barak tebes halibur an atu haree ho ksolok, no simu sira-nia
terus bainhira atu mate ho hamnasa no baku liman.

Tha fatin hotu ne'ebé sira buka protesaun, ema buka Kristu nia
tuir-na'in sira hanesan buka animal fuik. Sira tenke subar an iha fatin
mamuk no mesak sira. “Sira kiak, hetan susar, hetan terus; (mundu la
merese sira:) sira la'o lemo-lemo iha rai-fuik, no iha foho, no iha rai-
kuak no fatuk-kuak sira” Versikulu 37, 38. Katakumba sira f6 fatin
subar ba ema rihun ba rihun. Iha foho sira-nia okos, iha Roma sidade
nia li'ur, ema ke'e tiha ona dalan naruk sira liu husi rai no fatuk; dalan
nakukun sira ne'ebé kesi malu ho kompleksu, naruk to'o kilobmetru
barak liu sidade nia didin. Tha fatin subar sira iha rai okos ne'e, Kristu
nia tuir-na'in sira hakoi sira-nia ema mate sira; no iha ne'eba mos,
bainhira ema deskonfia no bandu sira, sira hetan uma ida. Bainhira
Ida ne'ebé f6 moris sei hadeer sira ne'ebé halo ona luta di‘ak, martir
barak tanba Kristu sei sai husi rai-kuak nakukun sira ne'e.

Iha persegisaun makaas liu nia okos, Jesus nia sasin sira ne'e hein
sira-nia fiar moos, laiha mantxa. Maske sira lakon buat hotu ne'ebé f6
kmaan ba sira, hela dook husi loron nia naroman, no halo sira-nia
uma iha rai nia kabun ne'ebé nakukun maibé hanesan belun ida, sira
la keixa. Ho liafuan fiar, pasiénsia no esperansa nian, sira fo6 laran-
manas ba malu atu tahan kiak no susar. Lakon bensaun hotu iha
mundu ne'e la bele obriga sira atu husik sira-nia fiar ba Kristu. Susar
no persegisaun mak de'it eskada ne'ebé lori sira besik liu ba sira-nia
deskansa no sira-nia selu.

Hanesan Maromak nia atan sira iha tempu uluk, ema barak “hetan
tortura, la simu livramentu; atu sira bele hetan moris hi'as ida ne'ebé
di'ak liu” Versikulu 35. Sira hanoin hetan sira-nia Mestre nia liafuan,
katak bainhira ema f6 terus ba sira tanba Kristu, sira tenke haksolok
tebes, tanba sira-nia selu iha lalehan sei boot; tanba hanesan ne'e
mos ema fo terus ona ba profeta sira molok sira. Sira haksolok tanba
Maromak konta sira merese atu terus tanba lia-loos, no knananuk
manan nian sa'e husi ahi-lakan ne'ebé tarutu nia klaran. Bainhira sira
haree ba leten ho fiar, sira haree Kristu no anju sira hakru'uk iha
lalehan nia didin, haree sira ho interese klean liu, no haree ho
kontente sira-nia laran metin. Lian ida tun mai sira husi Maromak nia
kadunan: “O tenke laran-metin to'o mate, no Ha'u sei f6 ba ¢ moris
nia koroa.” Apokalipse 2:10.

Satanas nia esforsu atu harahun Kristu nia igreja ho violénsia la iha
rezultadu. Konflitu boot ne'ebé Jesus nia dixipulu sira entrega sira-
nia moris ba, la para bainhira bandeira-lori-na'in fiél sira ne'e monu
iha sira-nia fatin. Liu husi lakon, sira manan. Ema oho Maromak nia
servisu-na'in sira, maibé Ninia servisu la'o nafatin ba oin. Evanjelhu
kontinua habelar an, no ninia tuir-na'in sira-nia nimeru aumenta.
Evanjelhu tama to'o rejiaun sira ne'ebé Roma nia kikit sira mos la bele
to'o. Kristaun ida, bainhira nia protesta ba ukun-na'in pagaun sira
ne'ebé duni persegisaun ba oin, dehan: Imi bele “oho ami, f6 tortura

35



ba ami, kondena ami... Imi-nia injustisa mak prova katak ami
inosente .... Imi-nia krueldade mos ... la f6 buat ida ba imi” Ne'e de'it
konvite ida ne'ebé forte liu atu lori ema seluk ba sira-nia fiar. “Dala
barak liu imi ko'a ami, ami sai barak liu tan; kristaun sira-nia raan mak
fini”’—Tertullian, Apology, paragraph 50.

Ema rihun ba rihun tama komarka no ema oho sira, maibé ema
seluk mosu atu kaer sira-nia fatin. No sira ne'ebé sai martir tanba
sira-nia fiar, seguru ona iha Kristu no Nia konta sira hanesan manan-
na'in. Sira halo ona luta di'ak, no sira sei simu gloria nia koroa
bainhira Kristu mai. Terus ne'ebé sira tahan lori kristaun sira besik liu
ba malu no ba sira-nia Redentor. Sira-nia ezemplu iha moris no sira-
nia testemuniu bainhira mate sai sasin nafatin ba lia-loos; no iha fatin
ne'ebé ema la hein, Satanas nia ema sira husik ninia servisu no tama
iha Kristu nia bandeira okos.

Tanba ne'e Satanas halo ninia planu atu funu ho susesu liu hasoru
Maromak nia governu, liu husi tau ninia bandeira iha igreja kristaun.
Se nia bele bosok Kristu nia tuir-na'in sira no lori sira atu halo
Maromak la kontente, entaun sira-nia forsa, aten-brani no laran
metin sei lakon, no sira sei monu fasil ba nia liman.

Inimigu boot ne'e agora koko atu hetan ho bosok-teen buat ne'ebé
nia la konsege hetan ho forsa. Persegisaun para, no iha ninia fatin
mosu tentasaun perigozu sira husi rikusoin iha mundu ne'e no onra
mundu nian. Ema adora-na'in ba idolu sira simu parte ida husi fiar
kristaun, maibé sira rejeita lia-loos esensial sira seluk. Sira dehan
katak sira simu Jesus hanesan Maromak nia Oan no fiar ba Ninia mate
no moris hias, maibé sira la sente katak sira iha sala no la sente
presiza arrepende ka muda fuan. Ho sira husik buat balu husi sira-nia
parte, sira propoin atu kristaun sira mos husik buat balu, hodi ema
hotu bele hamutuk iha fiar ba Kristu hanesan baze.

Agora igreja iha perigu boot tebes. Komarka, tortura, ahi no surik
mak bensaun kompara ho ida ne'e. Kristaun balu hamri'ik metin, no

deklara katak sira la bele halo kompromisu. Seluk konkorda atu fé
dalan ka muda parte balu husi sira-nia fiar no hamutuk ho sira ne'ebé
simu ona Kristianizmu nia parte ida, no dehan katak ne'e bele sai
dalan ba sira-nia konversaun tomak. Ne'e tempu terus klean ba Kristu
nia tuir-na'in fiél sira. Tha kristianizmu falsu nia kapa okos, Satanas
tama neineik iha igreja, atu halo aat sira-nia fiar no halo sira-nia
hanoin fila husi lia-loos nia liafuan.

Ikus mai, kristaun barak liu konkorda atu hatuun sira-nia padraun,
no mosu uniaun ida entre Kristianizmu no paganizmu. Maske adora-
na'in ba idolu sira dehan katak sira konverte ona no hamutuk ho
igreja, sira kaer metin nafatin sira-nia idolatria, sira muda de'it buat
ne'ebé sira adora ba Jesus nia imajen, no mos ba Maria no santu sira-
nia imajen. Idolatria nia fermentu foer ne'e, ne'ebé tama hanesan ne'e
iha igreja, kontinua ninia servisu aat. Doutrina la loos, ritual
superstisaun nian no seremonia idolatria nian tama iha igreja nia fiar
no adorasaun. Bainhira Kristu nia tuir-na'in sira hamutuk ho adora-
na'in ba idolu sira, relijiaun kristaun sai aat, no igreja lakon ninia
moos no kbiit. Maibé iha balu ne'ebé la tuir bosok sira ne'e. Sira sei
fiél nafatin ba lia-loos nia Autér no adora Maromak mesak de'it.

Iha ema sira ne'ebé dehan katak sira Kristu nia tuir-na'in, iha
nafatin grupu rua. Grupu ida estuda Salvador nia moris no buka ho
laran tomak atu hadi'a sira-nia falta no halo sira-nia an tuir Modelu,
maibé grupu seluk halai husi lia-loos sira ne'ebé klaru no pratiku
ne'ebé hatudu sira-nia sala. Maske iha ninia tempu di'ak liu, igreja
la'és kompostu de'it husi ema loos, moos no laran-loos. Ita-nia
Salvador hanorin katak sira ne'ebé ho hakarak halo sala nafatin la bele
simu iha igreja; maibé Nia hamutuk ho Nia an mane sira ne'ebé iha
karakter ho falta, no f6 ba sira benefisiu husi Ninia hanorin no
ezemplu, hodi sira bele iha oportunidade atu haree sira-nia sala no
hadi'a. Tha apoéstolu sanulu-resin-rua nia leet, iha traidor ida. Jesus
simu Judas, la'6s tanba ninia karakter nia falta sira, maibé maske iha

falta sira ne'e. Nia hamutuk ho dixipulu sira, hodi liu husi Kristu nia
hanorin no ezemplu, nia bele aprende saida mak karakter kristaun,
no hanesan ne'e haree ninia sala sira, arrepende, no ho grasa divina
nia ajuda, hamoos ninia klamar liu husi “halo tuir lia loos” Maibé
Judas la la'o iha naroman ne'ebé Maromak ho grasa husik atu
naroman ba nia. Liu husi halo tuir sala, nia bolu Satanas nia tentasaun
sira. Ninia karakter nia hahalok aat sira sai boot liu. Nia entrega ninia
hanoin ba nakukun nia kbiit sira-nia ukun, nia hirus bainhira ema
repreende ninia sala sira, no hanesan ne'e nia to'o halo krime aat
tebes, hodi faan ninia Mestre. Hanesan ne'e mos ema hotu ne'ebé
kuida aat iha laran maske dehan katak sira hamta'uk Maromak, odi
sira ne'ebé halo sira-nia laran la hakmatek bainhira kondena sira-nia
dalan sala nian. Bainhira oportunidade di'ak mosu, sira sei hanesan
Judas, faan sira ne'ebé ba sira-nia di'ak buka atu repreende sira.
Apostolu sira hasoru ema iha igreja ne'ebé dehan katak sira
hamta'uk Maromak maibé subar-subar kuida aat iha sira-nia laran.
Ananias no Safira halo bosok-na'in nia papél, halo an hanesan sira
entrega buat hotu ba Maromak, maibé tanba hakarak buat barak, sira
subar parte ida ba sira-nia an. Lia-loos nia Espiritu hatudu ba
apostolu sira bosok-na'in sira ne'e nia karakter loloos, no Maromak
nia julgamentu hamoos igreja husi mantxa foer ne'e iha ninia moos.
Prova boot ida ne'e kona-ba Kristu nia Espiritu ne'ebé haree buat
hotu iha igreja, halo ta'uk ba ema hipokrita no ema halo aat sira. Sira
la bele hela kleur hamutuk ho sira ne'ebé, iha hahalok no laran, sai
nafatin Kristu nia reprezentante; no bainhira susar no persegisaun
mai ba Ninia tuir-na'in sira, de'it sira ne'ebé prontu atu husik buat
hotu tanba lia-loos mak hakarak sai Ninia dixipulu. Hanesan ne'e,
durante persegisaun kontinua, igreja hela moos liu. Maibé bainhira
persegisaun para, konvertidu sira ne'ebé la laran-loos no la dedika an
tomak tama, no dalan loke ba Satanas atu hetan fatin atu tau ain.

Maibé laiha uniaun entre naroman nia Liurai Oan no nakukun nia
liurai oan, no la bele iha uniaun entre sira-nia tuir-na'in sira. Bainhira
kristaun sira konkorda atu hamutuk ho sira ne'ebé konverte de'it
metade husi paganizmu, sira tama iha dalan ida ne'ebé lori sira dook
liu-liu husi lia-loos. Satanas haksolok tanba nia konsege bosok Kristu
nia tuir-na'in barak tebes. Depois nia uza ninia kbiit tomak liu ba sira
ne'e, no f6 hanoin ba sira atu f6 terus ba sira ne'ebé hela fiél ba
Maromak. Laiha ema ida ne'ebé hatene di'ak liu oinsa atu hasoru fiar
kristaun loos, hanesan sira ne'ebé uluk defende fiar ne'e; no kristaun
apostata (sira ne'ebé husik fiar loos) sira ne'e, hamutuk ho sira-nia
kolega metade pagaun, hatudu sira-nia funu hasoru Kristu nia
doutrina nia parte esensial liu sira.

Sira ne'ebé hakarak fiél tenke luta makaas tebes atu hamri'ik metin
hasoru bosok no buat nojentu sira ne'ebé subar iha saserdote nia
hatais no tama iha igreja. Ema la simu ona Biblia hanesan fiar nia
padraun. Ema bolu doutrina liberdade relijiaun nian hanesan erezia
(hanorin sala), no ema odi no bandu sira ne'ebé defende doutrina
ne'e.

Hafoin konflitu naruk no todan, ema fiél uitoan ne'e deside atu
kotu uniaun hotu ho igreja apostata se nia sei lakohi hasai an husi
bosok no idolatria. Sira haree katak haketak an mak buat ida ne'ebé
presiza duni se sira hakarak halo tuir Maromak nia liafuan. Sira la
brani simu sala sira ne'ebé sei oho sira-nia klamar rasik, no f6
ezemplu ida ne'ebé sei tau iha perigu sira-nia oan no oan nia oan
sira-nia fiar. Atu hetan dame no unidade, sira prontu atu f6 dalan iha
buat hotu ne'ebé tuir fidelidade ba Maromak; maibé sira sente katak
dame mos karun liu se sira sosa ho sakrifika prinsipiu. Se unidade
bele hetan de'it liu husi kompromisu ho lia-loos no justisa, entaun
husik iha diferensa, no mos funu.

Sei di'ak ba igreja no mundu se prinsipiu sira ne'ebé hamosu ema
laran-metin sira ne'e nia hahalok moris fali iha povu ne'ebé dehan

katak sira Maromak nian nia fuan. Tha indiferensa ne'ebé halo ta'uk
kona-ba doutrina sira ne'ebé sai fiar kristaun nia pilar. Hanoin ida
daudaun ne'e habelar an, katak, ikus mai, doutrina sira ne'e la
importante tebes. Monu ida ne'e halo forte liu Satanas nia ajente sira-
nia liman, to'o teoria falsu no bosok sira ne'ebé oho, ne'ebé ema fiél
sira iha tempu uluk tau sira-nia moris iha perigu atu hasoru no
hatudu sai, agora ema rihun ba rihun ne'ebé dehan katak sira Kristu
nia tuir-na'in simu ho kontente.

Kristaun uluk sira duni povu ida ne'ebé la hanesan ema seluk. Sira-
nia hahalok laiha falta no sira-nia fiar ne'ebé la book, sai repreensaun
nafatin ida ne'ebé halo ema sala-na'in nia dame lakon. Maske sira
uitoan, laiha rikusoin, pozisaun ka titulu onra nian, sira halo ta'uk ba
ema halo aat sira iha fatin hotu ne'ebé ema hatene sira-nia karakter
no doutrina. Tanba ne'e ema aat sira odi sira, hanesan Kain ne'ebé la
hamta'uk Maromak odi Abel. Ho razaun hanesan Kain oho Abel, sira
ne'ebé buka atu hasai an husi Espiritu Santu nia kaer oho Maromak
nia povu. Ho razaun hanesan mos judeu sira rejeita no krusifika
Salvador—tanba Ninia karakter nia moos no santidade repreende
nafatin sira-nia egoizmu no korupsaun. Husi Kristu nia tempu to'o
agora, Ninia dixipulu fiél sira hamosu odi no oposisaun husi sira
ne'ebé hadomi no tuir sala nia dalan sira.

Entaun, oinsd mak ema bele bolu evanjelhu hanesan mensajen
dame nian? Bainhira Isaias hato'o uluk kona-ba Mesias nia moris, nia
f6 ba Nia titulu “Liurai Oan Dame Nian.” Bainhira anju sira hato'o ba
bibi-na'in sira katak Kristu moris ona, sira kanta iha Belém nia rai-
lolon nia leten: “Gloria ba Maromak iha fatin aas liu, no dame iha rai,
laran-di'ak ba ema sira” Lucas 2:14. Tha kontradisaun ne'ebé haree
hanesan iha entre deklarasaun profétiku sira ne'e no Kristu nia
liafuan: “Ha'u la mai atu haruka dame, maibé surik ida.” Mateus 10:34.
Maibé, bainhira ita kompriende ho loos, sira rua ne'e la'o hamutuk ho
perfeitu. Evanjelhu mak mensajen dame nian. Kristianizmu mak

sistema ida ne'ebé, se ema simu no halo tuir, sei habelar dame,
armonia no ksolok iha rai tomak. Kristu nia relijiaun sei kesi hamutuk
hanesan maun-alin besik ema hotu ne'ebé simu ninia hanorin. Jesus
nia misaun mak atu halo ema dame fali ho Maromak, no hanesan ne'e
mos ho malu. Maibé mundu tomak iha Satanas nia ukun okos, Kristu
nia inimigu aat liu. Evanjelhu hatudu ba sira prinsipiu moris nian
ne'ebé kontra tomak ho sira-nia hahalok no hakarak, no sira foti an
hasoru evanjelhu. Sira odi moos ne'ebé hatudu no kondena sira-nia
sala, no sira f6 terus no harahun sira ne'ebé hakarak husu ba sira atu
halo tuir evanjelhu nia ezijénsia loos no santu. Tha sentidu ne'e—
tanba lia-loos aas sira ne'ebé evanjelhu lori hamosu odi no funu—mak
ema bolu evanjelhu surik ida.

Maromak nia providénsia (Ninia kuidadu no ukun ba buat hotu)
ne'ebé misteriozu, ne'ebé husik ema loos sira hetan persegisaun husi
ema aat sira-nia liman, sai ona kauza ba konfuzaun boot ba ema
barak ne'ebé fraku iha fiar. Balu prontu mos atu soe sira-nia fiar ba
Maromak tanba Nia husik ema aat liu sira moris di'ak, maibé ema
di'ak no moos liu hetan susar no terus husi sira-nia kbiit krueldade.
Ema husu: oinsa Ida ne'ebé loos no iha laran-luak, no mos iha kbiit
laiha rohan, bele husik injustisa no hanehan hanesan ne'e? Ne'e
pergunta ida ne'ebé la'ds ita-nia knaar. Maromak f6 ona ba ita prova
naton kona-ba Ninia domin, no ita la bele duvida Ninia di'ak tanba ita
la kompriende Ninia providénsia nia servisu. Salvador, ne'ebé haree
uluk duvida sira ne'ebé sei hanehan sira-nia klamar iha loron susar no
nakukun nian, dehan ba Ninia dixipulu sira: “Hanoin liafuan ne'ebé
Ha'u dehan ona ba imi: Atan la boot liu ninia na'in. Se sira persegi ona
Ha'u, sira mos sei persegi imi” Joao 15:20. Jesus terus ba ita liu fali
Ninia tuir-na'in ruma bele terus tanba ema aat sira-nia krueldade.
Sira ne'ebé Maromak bolu atu tahan tortura no sai martir, tuir de'it
Maromak nia Oan doben nia ain-fatin.

“Na'i la neineik kona-ba Ninia promesa.” 2 Pedro 3:9. Nia la haluha
ka husik Ninia oan sira; maibé Nia husik ema aat sira hatudu sira-nia
karakter loos, hodi ema ida ne'ebé hakarak halo Ninia hakarak la bele
hetan bosok kona-ba sira. Ida seluk, Maromak tau ema loos sira iha
susar nia forno, hodi sira rasik bele sai moos; hodi sira-nia ezemplu
bele konvense ema seluk katak fiar no hamta'uk Maromak mak loos;
no mos hodi sira-nia dalan ne'ebé metin bele kondena ema sira
ne'ebé la hamta'uk Maromak no la fiar.

Maromak husik ema aat sira moris di'ak no hatudu sira-nia odi
hasoru Nia, hodi bainhira sira hakonu ona sira-nia sala nia medida,
ema hotu bele haree Ninia justisa no laran-luak iha sira-nia
destruisaun tomak. Ninia loron vingansa nian besik ona lalais,
bainhira ema hotu ne'ebé viola Ninia lei no hanehan Ninia povu sei
simu selu loos ba sira-nia hahalok; bainhira hahalok krueldade ka
injustisa hotu hasoru Maromak nia ema fiél sira sei hetan kastigu
hanesan sira halo ba Kristu rasik.

Tha pergunta seluk no importante liu ne'ebé igreja sira ohin loron
tenke hanoin. Apostolu Paulo deklara katak “ema hotu ne'ebé hakarak
moris ho laran ne'ebé hamta'uk Maromak iha Kristu Jesus sei hetan
terus” 2 Timoteo 3:12. Entaun, tanba sd mak persegisaun hanesan
toba hela iha tempu ne'e? Razaun mesak mak igreja halo an tuir
mundu nia padraun, no tanba ne'e la hamosu oposisaun. Relijiaun
ne'ebé baibain iha ita-nia tempu la'd6s ho karakter moos no santu
ne'ebé hatudu fiar kristaun iha Kristu no Ninia apostolu sira-nia
tempu. Ne'e de'it tanba espiritu kompromisu ho sala, tanba ema la
tau importansia ba Maromak nia liafuan nia lia-loos boot sira, tanba
iha igreja moris hamta'uk Maromak nian uitoan tebes, mak
Kristianizmu haree hanesan popular tebes iha mundu. Husik fiar no
kbiit igreja uluk nian moris fali, no persegisaun nia espiritu sei moris
fali, no persegisaun nia ahi sei lakan fali.

